
Hayagriva Panchakam

હયગ્રીવપઞ્ચકં

લસાશય રસાશયા પરિસરન્તમક્ષૈર્હયૈઃ
કુમેધસિ કુમેધસિ સ્થિરતયા નિબદ્ધં સદા ।
ખરસ્વનખરસ્વનૈઃ પરપુમર્થનોત્થૈર્મિતં 
મનોરથમનોરથપ્રતિનિધિં  બિભાર્મિ  પ્રભો॥ ૧॥
મહં બહુ મહં બહુ પ્રકટમેવ કૃત્વા  રહઃ
સમેત્ય હિ સમેત્ય હિ ત્વિડુદરં પિબામ્યચ્યુત ।
નરપ્રિય નરપ્રિયં વિરચયામિ નૂનં પ્રભો
ન તે સ્થિરનતે સ્થિરપ્રિયમહો કદાઽપ્યાચરમ્॥ ૨॥
નમસ્તવ નમસ્તવપ્રિયપુરઘ્ન દીનસ્ય મે
મનોહર મનોહરાચ્યુતપદામ્બુજે સ્થાપય ।
હૃષીકપ હૃષીકપાલક મુકુન્દ  તૈસ્સન્નતૈઃ
સહાખિલસહાખિલાવપ ન મુઞ્ચ મામાશ્રિતમ્॥ ૩॥
મતાં સ્તુતિમતાં સ્તુતિં  તુરગવક્ત્ર તુભ્યં નમો
દિશાન્તર દિશાન્તરસ્ફુરિતચારુમૂર્તેસ્તવ ।
સુદામવસુદામવત્પરિસરદ્ધિયો મેઽન્વહં
પદામ્બુજ પદામ્બુજાભ્યુદયપૂતલોકત્રય॥ ૪॥
વિષોપમવિષોપમૈર્વિષયરાશિભિર્વઞ્ચિતં 
સદાસુરસદાસુરપ્રિયજિગઘૃક્ષયાન્ધાયિતમ્ ।
ભવજ્જનભવજ્જ્નાન્તરકૃતાર્તિમૂલઘ્ન   માં
હયાનન હયાનનાર્દન ન મુઞ્ચ ભક્તં તવ॥ ૫॥
હયાસ્ય્નુતિપઞ્ચકં ભવજવેદનાવઞ્ચકં
વિરક્તિમતિશાધકં વિમલવૃત્તિસંશોધકમ્ ।
દશપ્રમતિસન્નતિસ્તુતિરતેન કર્મન્દિના
મુકૂન્દમનનાર્થિના    વ્યરચિ વાદિરાજેન હિ॥ ૬॥

ઇતિ શ્રીમદ્વાદિરાજપૂજ્યચરણવિરચિતં
હયગ્રીવપઞ્ચકં સમાપ્તમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

